Гендерлік теңдіктің жетістігі адами дамудың тұрақты негізгі факторларының бірі болып табылады. 2000 жылы Нью-Йоркте өткен Мыңжылдық саммитін қоса БҰҰ ең маңызды барлық конференцияларының күн тәртібінде гендерлік теңдік және әйелдердің құқықтары мен мүмкіндіктерін кеңейту мәселелері енгізілген болатын. Осы оқиға әлем және даму мәселелерін талдау үшін шақырылған ең жоғарғы деңгейде өкілдік жиналыс болды. 
Гендер – бұл ерлер мен әйелдердің мінез-құлқын анықтайтын әлеуметтік және мәдени рөлдер мен нормалар жиынтығы, сондай-ақ олардың арасындағы әлеуметтік өзара қарым-қатынас.
Гендерлік теңдік – әлеуметтік функцияларды орындау барысында жынысына тиесілі тәуелсіз ресурстар мен игіліктерге ерлер мен әйелдер үшін тең қолжетімділік.
Гендерлік статистика ерлер мен әйелдердің жағдайы туралы деректер жиынтығын келесі салаларда көрсетеді: халық, отбасы, денсаулық сақтау, білім және коммуникациялар, жұмыспен қамту, адам құқығы және саясат. Ол ерлер мен әйелдердің тең құқықтары мен тең мүмкіндіктері принциптерін жүзеге асыру, әлеуметтік-демографиялық саясатты тиімді әзірлеу барысында ерекше әлеуметтік-демографиялық топ ретінде ерлер мен әйелдердің ерекшеліктерін ескеруге мүмкіндік берудің маңызды құралдарының бірі болып табылады.
Қазақстанда гендерлік статистика мәселесіне жоғары көңіл бөлінеді. 2006-2016 жылдарға гендерлік теңдіктің Ұлттық стратегиясында әр мәлімделген бөлімі бойынша толық гендерлік статистика және гендерлік индикаторларды толық жетілдіру мәселесіне жеткілікті жоғары назар аударылған стратегиялық міндеттер мен іс-әрекеттер қаралады.
Қоғамда белгілі бір уақыт кезеңі аралығында болатын гендерлік маңызды өзгерістерді жинақтау үшін гендерлік индикаторлар қолданылады, олар сандық және сапалық көрсеткіштер ретінде анықталуы мүмкін. Индикаторлар бастамашылық пен қызметтер нәтижелерін мұқият зерттеуді қамтамасыз етеді, ол даму бойынша іс-әрекеттердің мониторингі мен бағалау үдерісінің базалық құралдарын көрсетеді. Гендерлік индикаторларда белгілі бір нормативтік стандарттарға қатысты әйелдер жағдайының тікелей айғақтары бар. 
Сандық индикаторлар санақтар, пікіртемелер, есептеулер және әкімшілік жазбаларды жүргізудің нәтижесінде алынатын ақпаратқа негізделеді, өмір сүру деңгейі мен сапасының экономикалық және басқа аспектілерінің өлшемі болып табылады.

Сапалық индикаторлар өмір сүру деңгейі мен сапасына байланысты және жеке және әлеуметтік-экономикалық жағдайлармен қанағаттанушылық немесе қанағаттанбаушылық деңгейі туралы ақпаратты қолданады. Гендерлік индикаторлар әлеуметтік сала өлшемінің құралы ретінде шешім қабылдайтын органдардың назарында болады.
Бұл бөлімде біздің республикада гендерлік теңдік жетістігін сипаттайтын сандық және сапалық көрсеткіштер бойынша ақпарат ұсынылған. 

Жоғарыда көрсетілген көрсеткіштер үшін Қазақстанда ақпарат көздері болып ресми статистика деректері (ағымдағы және біржолғы зерттеулер) және әртүрлі министрліктер мен ведомстволардың әкімшілік деректері болып табылады.

